
L I B RO S

H
ai xa algúns meses
apareceu nas no-
sas librarías un vo-

lume de carácter innova-
dor do que cómpre dar
conta nas páxinas deste
suplemento. Trátase do tí-
tulo Manuel María. Foto-
biografía sonora, publicada
con moito acerto pola edi-
torial lucense Ouvirmos,
editora especializada en
produtos nos que a músi-
ca desempeña un papel
determinante, como amo-
sa un útil Itinerario histó-
rico-musical vinculado á
cidade de Pontevedra e
que está a distribuírse estes
días. Con todo, a presente
Fotobiografía que nos ocu-
pa, talvez pasou un tanto
desapercibida no seu día
malia se tratar dunha pro-
posta que cualificaría de
enormes potencialidades
e, xaora, de doado acceso
hoxe en día. A inspiración
desta fotobiografía, enten-
dida como revisión visual

e

docu-
m e n t a l
arredor dun
determinado moti-
vo ou escritor, non é
entre nós un proxecto no-
vo, mais si o é o feito de
engadir a ese esperado
percorrido biográfico -que
conta, neste caso, cunha
excelente presentación
apoiada en máis dun cen-
tenar de fotografías, moi-
tas delas inéditas- dúas
gravacións extraordinaria-
mente operativas, entre
outros obxectivos, para o

seu tratamento didáctico:
en primeiro lugar unha es-
colla de dezanove poemas
de Manuel María recita-
dos na súa propia voz e,
noutro cd, unha compila-
ción de dezasete cancións
que proveñen dun variado
número de intérpretes e
grupos musicais entre os
que se contan Fuxan os
Ventos, María Manuela,
Na Virada, Enric Barbat,A
Quenlla ou Suso Vaamon-
de entre outros..., todos
eles irmandados porque
algunha vez musicaron
composicións poéticas do
autor de Terra Chá.

O volume, concibido
como un chanzo máis no
conxunto de homenaxes e
recoñecementos que se lle
tributaron ao poeta de
Outeiro de Rei hai pouco
tempo, configúrase inicial-
mente cun repaso estrita-
mente biográfico mercé ao
traballo de Xan Fraga e
Mónica Rodríguez, que

c o -

men-
tan e estruturan ese

percorrido visual da figura
de Manuel María desde os
seus anos iniciais vividos
en Outeiro de Rei, nos
anos trinta,até os seus últi-
mos días alentados na Co-
ruña no ano 2004: entre
medias amoréanse as ima-
xes que testemuñan unha
vida entregada con pleni-
tude á cultura e mais á lite-

ratura de noso. A conti-
nuación é a sección de
“Rexistros sonoros” a que
recolle, da man de Carlos
Díaz, Xurxo Souto e Ca-
milo Gómez Torres tres
colaborancións que, res-
pectivamente, se achegan
á análise e explicación da
voz de Manuel María re-
collida no primeiro cd –ci-
tando as fontes das que
proceden as recitacións
dos poemas, a relevancia
destes últimos, etc.-; á im-
portancia da presenza de
Manuel María como poe-
ta para a música galega
desde os Voces Ceibes até
grupos e cantantes máis
contemporáneos, alén de
engadir un substancioso
comentario a cada unha
das cancións recollidas pa-
ra, finalmente, ofrecerse
unha completa listaxe ver-
bo dos poemas e contos
cantados e recitados do
propio Manuel María.

Unha relevante ache-
ga, en suma, tanto no que
se refire á potenciación
dun tipo de edición moi

interesante e con futuro,
como polo que significa
ao espallar a figura do po-
eta Manuel María, permi-
tindo o emprego da súa
obra como recurso didác-
tico e mesmo afondando
nalgúns dos aspectos me-
nos divulgados da súa tra-
xectoria como home de le-
tras. Un volume, ademais,
que se engade con moita

dignidade a anteriores
contribucións, al-

gunhas delas ca-
se que monu-

mentais co-
mo aquela
que lle tri-
butou a
Asoc ia-
ción Cul-
tural Xer-
molos en

2001 e
que aínda

hoxe é un
volume de re-

ferencia pola
pluralidade e hete-

roxeneidade das cola-
boracións que permitiron,
dun xeito determinante
como a presente, enxalzar
e reivindicar con xustiza a
dimensión literaria e mais
o percorrido vital de Ma-
nuel María.

VV.AA., Fotobiografía
sonora, Ouvirmos, Sarria,
2005, 188 páxinas (cd
poemas e cd música).

Manuel María: Imaxe e son

Ramón Nicolás

Unha Fotobiografía

O
húngaro Sándor
Márai publicou
esta obra, pron-

tuario de consellos para
sobrelevar a vida, cando
xa sabía ben que vivir
doe. Nacido co século
XX, a súa biografía viuse
determinada polos acon-
tecementos que enfronta-
ron e, máis tarde, separa-
ron Europa en dous blo-
ques irreconciliables; e así,
este humanista mesurado
e gnóstico, erudito e via-
xeiro, descubridor de Kaf-
ka e atento observador das
relacións e os sentimentos
humanos, se cadra non
pecaba de soberbia, senón
só de franqueza, cando
nun dos breves capítulos
que compoñen Herbario
declara que, aos corenta,
un xa pasou por todo. En
1945, mentres asistía á
morte do seu mundo,
mais convencido aínda de
poder vencer o absurdo
coa intelixencia, Márai
publica Herbario á manei-
ra dun libro de receitas pa-
ra sandar feridas, evitar
sufrimentos, e preparar o
corpo e mais o espírito
para afrontar sen medo
calquera mudanza. É o
seu catecismo persoal, un-
ha colección de respostas
ás variadas preguntas,
grandes e pequenas, que,
nalgún momento, preci-
san ser contestadas. Coma
todo remedio, teñen estas
repostas efectos circuns-

tanciais: uns acharán nelas
vivencias propias e outros
saltarán, prontos a rebati-
las.

Como estoico confeso
e mais como burgués,
Márai recomenda mesura
e compostura nos actos e
a palabra, e mesmo na
dieta; só un comedido
desapego ás paixóns -froi-
to non da apatía nin da in-
actividade, senón da par-
ticipación e o raciocinio-
outorga a paz interior in-
dispensable para adaptar-
se a un mundo exterior en
perpetuo cambio. E, dado
que todo cambio implica
decisións, novas escollas,
cómpre reflexionar -con
calma e, a ser posible, li-
bres de temor e tamén de

d e s -
exo- para

elixir o que en cada mo-
mento máis conveña. “Es-
colle, amigo, escolle”. Des-
pois, coa mesma tranqui-
lidade de ánimo, cómpre
tamén aceptar as conse-
cuencias. Sitúase deste
modo o autor nunha pos-
tura ecléctica que, en últi-
ma instancia, invitaría a
non tomar demasiado en
serio ese antipático ton de
lei mosaica que, inevita-
blemente, sempre impreg-
na as obras deste estilo.

Cre Márai na superio-
ridade da alma sobre a
carne. E, sen concesións á
frivolidade, recomenda
apagar os impulsos sen-
suais e fortalecer o carác-
ter coa renuncia aos pra-
ceres. Non esquece, porén,
que todos somos parte he-
roes e parte covardes, e
que as equivocacións con-
forman a existencia -“Es-
tás canso de vivir? Como
non ías estar canso. Iso é a
vida”-, mais o fracaso ante
o mundo nunca é tal se o
individuo actúa acorde
aos seus principios. O pe-
or é chegar a perder a au-
toestima. É a sinceridade
na vida e na obra o que
equilibra o individuo co
entorno, a falta de pacien-

cia e de
piedade con el e

cos demais o que o tor-
tura. Coñecer e coñecerse
convértense así no medio
de temperar as dualidades
opostas e indisolublemen-
te complementarias das
que ninguén escapa.

Garda Herbario perlas
no seu didactismo. Com-
prometido con todo o que
é humano, Márai indaga
na amizade, a traizón, a
cultura, as doenzas, os
bosques, o desamor, o
exercicio físico, a carne
graxa, o tabaco, a terra e as
verduras frescas. Do tras-
cendental ao ínfimo, case
todo lle merece unha de-
claración de pensamento.

Por certo, moitos anos
-case outra vida- despois
da publicación de Herba-
rio, na hora da súa derra-
deira elección, Márai ac-
tuou coma tiña por costu-
m e : m e d i t a d a m e n t e .
Arranxou negocios e pa-
peis e, xusto antes de sui-
cidarse, alertou a policía,
pois non quería que o ato-
pasen, morto, as súas ne-
tas. “Ás preguntas máis
importantes”, dicía, “cóm-
pre responder coa vida
enteira”.

MARÁI, Sándor, Herbario
(trad. Fernando de Castro
García), Ed. Rinoceronte,
Cangas do Morrazo, 2006,
316 páxinas

Sandar feridas

M
árai
comprométese
nesta obra con
todo o que é
humano

Sándor Márai entre nós

Dolores Martínez Torres

U
n axeitado
percorrido
pola vida e
obra do grande
autor chairego


